
	N 01/8-1/7461-2021

	Նախագծով նախատեսվում է ՀՀ էկոնոմիկայի նախարարությանը ՀՀ 2021թ. պետական բյուջեով նախատեսված ՀՀ կառավարության պահուստային ֆոնդից հատկացնել 17,401,167.4 հազ. դրամ, այդ թվում 1-ին կիսամյակում՝ 5,510,000.0 հազ. դրամ, իսկ ինն ամսում 11,993,422.6 հազ. դրամ՝ ՀՀ կառավարության 26.03.2020թ. «Կորոնավիրուսի տնտեսական հետևանքների չեզոքացման առաջին միջոցառումը հաստատելու մասին» N 355-Լ, «Կորոնավիրուսի տնտեսական հետևանքների չեզոքացման երկրորդ միջոցառումը հաստատելու մասին» N 356-Լ և ՀՀ կառավարության 11.02.2021թ. «Հայաստանի Հանրապետության կառավարության մի շարք որոշումներով սահմանված վարկերի կամ լիզինգի փաստացի տոկոսադրույքների առավելագույն չափ և արտոնյալ պայմաններ սահմանելու մասին» N 175-Լ որոշումների շրջանակներում տրամադրված արտոնյալ վարկերի տոկոսադրույքների սուբսիդավորման նպատակով ֆինանսական միջոցների ապահովման նպատակով:
Այդ կապակցությամբ, հաշվի առնելով ՀՀ կառավարության պահուստային ֆոնդի 1-ին կիսամյակի և ինն ամսվա սահմանափակությունը (10.05.2021թ. դրությամբ մնացորդը առաջին կիսամյակի և ինն ամսվա կտրվածքով համապատասխանաբար կազմում է 50,853.1 հազ. դրամ և 7,190,852.0 հազ. դրամ) և հիմք ընդունեով ՀՀ կառավարության 30.12.2020թ. N 2215-Ն որոշման 4-րդ կետի 9-րդ ենթակետի բ) պարբերությունը՝ առաջարկում ենք Նախագծով նախատեսվող՝ թվով վեց միջոցառումների համար անհրաժեշտ լրացուցիչ բյուջետավորումն իրականացնել ՀՀ էկոնոմիկայի նախարարության գծով ՀՀ 2021 թվականի պետական բյուջեով նախատեսված ընդհանուր հատկացումների շրջանակներում միջծրագրային և/կամ միջեռամսյակային վերաբաշխումների միջոցով:
Միաժամանակ առաջարկում ենք Նախագծով առաջարկվող վերաբաշխմանը անդրադառնալ ՀՀ ՀՆԱ-ի հնարավոր աճի և դրանով պայմանավորված ՀՀ պետական բյուջեի եկամուտների հնարավոր աճի պարագայում:
Հարկ է նշել նաև, որ Նախագծով ներկայացված թվով վեց միջոցառումների գծով նախատեսվող լրացուցիչ միջոցների մեծությունների հիմնավորվածությունների վերաբերյալ չեն ներկայացվել համապատասխան հաշվարկներ (վարկային հաշվիչներ):
Բացի այդ, խմբագրական առումով առաջարկում ենք Նախագծի 1-ին կետում նշել նաև Հայաստանի Հանրապետության 2021 թվականի պետական բյուջեի մասին օրենքի N 6 հավելվածի N 1 աղյուսակում կատարվող փոփոխության մասին և Նախագծից հանել N 5 հավելվածը:
	Ընդունվել է մասամբ,
Հաշվի առնելով ՀՀ կառավարության պահուստային ֆոնդում համապատասխան ֆինանսական միջոցների բացակայությունը՝ Նախագծով առաջարկվում է ազատ եկամտի հաշվին վերոնշյալ միջոցառումների գծով տարեկան գումարների վերաբաշխման միջոցով բավարարել կիսամյակի ֆինանսական պարտավորությունները:
 Ինչ վերաբերվում է ՀՀ ՖՆ առաջարկությանը՝ անհրաժեշտ ֆինանսական միջոցները ապահովել ՀՀ էկոնոմիկայի նախարարությանը 2021թ. պետական բյուջեով հատկացված ընդհանուր չափաքանակի հաշվին, ապա այն հնարավոր է եղել բավարարել միայն 1187. ծրագրի «12006. Հայաստանի Հանրապետության գյուղատնտեսությունում կարկտապաշտպան ցանցերի ներդրման համար տրամադրվող վարկերի տոկոսադրույքների սուբսիդավորում», «12008. Հայաստանի Հանրապետությունում 2019-2024 թվականների տավարաբուծության զարգացման ծրագիր» և «12012. ՀՀ-ում ոչխարաբուծության և այծաբուծության զարգացման նպատակով տրամադրվող նպատակային վարկերի տոկոսադրույքների սուբսիդավորում» միջոցառումների գծով կանխատեսվող տնտեսումները ընդհանուր 227,546.0 հազ. դրամի չափով ուղղելով «12002. Հայաստանի Հանրապետությունում  խաղողի, ժամանակակից տեխնոլոգիաներով մշակվող ինտենսիվ պտղատու այգիների և հատապտղանոցների հիմնման համար վարկային տոկոսադրույքների սուբսիդավորում» միջոցառմանը:












Չի ընդունվել: 
Նախագիծը խմբագրվել է. պահուստային ֆոնդից միջոցներ չեն հատկացվում,  և Նախագծով առաջարկվում է ազատ եկամտի հաշվին վերոնշյալ միջոցառումների գծով տարեկան գումարների վերաբաշխման միջոցով մասնակիորեն բավարարել ստանձնած ֆինանսական պարտավորությունները, հետևաբար Հայաստանի Հանրապետության 2021 թվականի պետական բյուջեի մասին օրենքի N 6 հավելվածի N 1 աղյուսակում փոփոխություններ չեն նախատեսվում:



